MINUTI

KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU 84

L-Erbgħa, 28 ta’ April, 2021.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2:05 p.m. 

L-Onor. Beppe Fenech Adami, President tal-Kumitat, ippreseda.

PREŻENTI

L-Onor. Karol Aquilina; l-Onor. Clayton Bartolo, Ministru għat-Turiżmu u l-Protezzjoni tal-Konsumatur; l-Onor. Glenn Bedingfield; l-Onor. Ian Castaldi Paris; l-Onor. Ryan Callus (sostitut tal-Onor. Chris Said); u l-Onor. Stefan Zrinzo Azzopardi, Segretarju Parlamentari għall-Fondi Ewropej fl-Uffiċċju tal-Prim Ministru (sostitut tal-Onor. Alex Muscat, Segretarju Parlamentari għaċ-Ċittadinanza u l-Komunitajiet), kienu preżenti.

TALBA

L-Iskrivana qalet it-talba.

MINUTI

[bookmark: _GoBack]Il-Minuti tal-Laqgħa Nru 83, li saret fil-21 ta’ April 2021, ġew konfermati. 

PERMESS LILL-MEDIA

Il‑membri tal-media, li kienu preżenti, ingħataw permess sabiex jieħdu filmati u ritratti tal-ewwel ftit minuti tal-laqgħa.  

KORRISPONDENZA

Email datata 27 ta’ April 2021, mibgħuta mis-Sur Brian Tonna, b’risposta għal dak li ġie mitlub mingħandu fil-laqgħa preċedenti. (Dok. 181)

Iċ-Chairman talab sabiex jissejjaħ ix-xhud fil-Kamra ħalli jkun jista’ jikkjarifika xi punti li xtaqu jqajmu l-Membri tal-Kumitat dwar din l-istess email.

Is-Sur Brian Tonna, akkumpanjat mill-Avukat Stephen Tonna Lowell bħala l-assistent legali tiegħu, daħal fil-Kamra tal-Kumitat.

Iċ-Chairman għamel riferenza għall-parti tal-email fejn is-Sur Tonna qal li hu ma kienx għad għandu aċċess għall-Malta Business Registry u għad-dokumenti mitluba mingħandu, u qal li ma kien isib ebda diffikultà li l-Kumitat jakkwista, għan-nom tiegħu, id-dokumenti mill-MBR.  Iċ-Chairman qal li meta fil-laqgħa preċedenti s-Sur Tonna ġie mitlub jippreżenta dawn id-dokumenti huwa ma kienx sab oġġezzjoni biex jipproduċihom.  Huwa kompla jgħid li dan ma kienx aċċettabbli għall-Kumitat u ordna lis-Sur Tonna sabiex, jekk l-informazzjoni kienet fil-pussess tiegħu, jgħaddiha lill-Kumitat. 

L-Avukat Stephen Tonna Lowell, għan-nom tas-Sur Brian Tonna, spjega li l-maġġor parti tad-dokumenti li kellu s-Sur Tonna ġew meħuda mill-arkivji tiegħu u kienu jinsabu taħt kappa ta’ żewġ inkjesti maġisterjali. 

Fuq suġġeriment tal-Onor. Karol Aquilina l-Kumitat qabel li tiġi mgħoddija l-lista ta’ dokumenti, li ġew mitluba lis-Sur Sur Tonna, lill-Awditur Ġenerali sabiex jivverifika liema mid-dokumenti kienu fil-pussess tal-Uffiċċju tiegħu u jgħaddi kopja tagħhom lill-Kumitat.
 
Ġie deċiż ukoll li s-Sur Brian Tonna, permezz tal-avukat tiegħu, jagħmel rikors fejn jitlob għad-dokumenti rikjesti mill-Kumitat.

[bookmark: _Hlk66089420]KONTINWAZZJONI TAL-EŻAMI TAR-RAPPORT TAL-AWDITUR GENERALI INTITOLAT “AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LTD. BY ENEMALTA CORPORATION” (Dok. 154 u 154a).

Il-Kumitat irriżuma mill-21 ta’ April 2021 id-diskussjoni dwar dan ir-rapport.

Fis-2:27 p.m. is-Sur Brian Tonna beda jagħti x-xhieda tiegħu bil-ġurament li kien ingħata f’laqgħa preċedenti.

Matul ix-xhieda tiegħu s-Sur Tonna ġie mitlub sabiex sal-laqgħa li jmiss tal-Kumitat jipprovdi lista ta’ suġġetti li kien ikkonsultat, jew ta pariri, dwarhom fil-perjodu meta huwa kien konsulent fl-Uffiċċju tal-Prim Ministru. 

Waqt wieħed mill-interventi tiegħu, l-Onor. Karol Aquilina għamel riferenza, u ppreżenta lill-Kumitat, kopja tal-bearer u share certificates ta’ Egrant Inc. (Dok. 182)

Fl-3:55 p.m. is-Sur Tonna temm jagħti x-xhieda tiegħu għal din il-laqgħa.

Id-diskussjoni dwar dan ir-rapport kienet interrotta u baqgħet aġġornata.

Fit-3:56 p.m. iċ-Chairman aġġorna l-Kumitat għal data li kellha tiġi kkomunikata aktar ‘il quddiem.

